
GGaabboonneettaakkoo  AAzzookkaa
BBeerreezziiaa  iizzaannggoo  ddaa
bbiihhaarrkkooaann  hheerrrrii  oossooaann

IRATXE ETXEBESTE

Gabonetakoak emango die
aurtengo azoka bereziei buka-
era. Izan ere, urteko azken azo-
ka berezia izango da bihar he-
rriko gune ezberdinetan ikusi
ahal izango dena. Saltzaileak
lau gunetan banatuko dira:
San Frantzisko pasealekuan,
Triangulo plazan, Solana kale-
an eta Plaza Zaharrean, hain
zuzen. Hala eta guztiz ere, anto-
latzaileek esan dute «ezin dire-
la ahaztu larunbateroko mer-
katurako erabiltzen direnak:
Zerkausia, Berdura plaza eta
Euskal Herria plaza». Berdura
plazako lore eta landare sal-
tzaileek asteroko hitzorduare-
kin egingo dute bat bihar ere,
eta Euskal Herria plazako mer-
katuko saltzaileek ere, berdin.

Udaleko Enplegu departa-
mentuko arduradunen hitze-
tan, «Gabonetako Azoka Berezi
honekin bukaera emango zaie
aurtengo azoka bereziei, bai,
baina ez Tolosak eskaintzen
duen merkataritza aukera za-
bal eta handiari». Eguberrieta-
ko erosketak herrian egiteak
duen garrantzia azpimarratu
dute horren harira. Hona he-
men bihar gune bakoitzean
aurkitu ahal izango dena:

SAN FRANTZISKON
Jakiak. Era guztietako jakiak

AZOKA�

Lau gunetan banatuko dira saltzaileak: Trianguloan, Solana
kalean, San Frantzisko pasealekuan eta Plaza Zaharrean

Lau gunetan banatuko dute aurten Gabonetako Azoka Berezia. I. T.

izango dira salgai San Frantzis-
ko pasealekuan: ahatekiak,
kontserbak, gozoak, eztia, gaz-
ta... 80 metro luzeko erakusle-
kua prestatu dute.

TRIANGULOAN
Jakiak. Aurtengoan barazki
eta fruta ugari izango da Trian-
gulo plazan. Antolatzaileek
adierazitakoaren arabera, «ez-
tia, ahatekiak, gazta, txokolatea
eta ardoa ere erosteko aukera
izango da, 100 metro luzeko
erakuslekuan».
Produktuak. Bestalde, Tolosa-
ko dendariek ere kalera atera-
ko dituzte beraien produktuak:
gozoak, jostailuak, oparitarako
gaiak, sukaldeko tresneria,
kosmetika naturala, musika
tresnak...
Odolki lehiaketa. San Blas el-
kartearen laguntzarekin, odol-
ki lehiaketa ere Trianguloan
izango da. 08:00etan lehiake-
tan parte hartuko duten 18 ha-
rategietako odolkiak sutan ja-
rriko dituzte. 13:00etan jakingo
da aurtengo odolki lehiaketako
irabazlearen izena. Bitartean,
goizean zehar, iazko odolki
lehiaketako irabazlearen odol-
kiak dastatzeko aukera izango
da; alegia, Ormaiztegiko Jesus
Mari Debaren odolkiak.

SOLANA KALEAN
Artisauak. Zerkausi parean

dagoen kalean artisauen pos-
tuak egongo dira: egurrezko
tresneria, keramika, jostailuak,
larrugintza, euskal buztingin-
tza, lore lehorrak...

PLAZA ZAHARREAN
Animaliak. Animalien erakus-
keta eta salmenta postuak
egongo dira bertan. Bi anima-
lia erakusketa izango dira:
alde batetik, oreinak; bestetik,
euskal txerria. Bi horien pro-
duktuak ere salgai eta dastagai
izango dira.
Artisauak. Solana kalearekin
lotuz, artisauak ere izango di-
rela adierazi dute antolatzaile-
ek.
Gozoak. Jose Mari Gorrotxate-
gi gozogile tolosarra gozoa
prestatzen ariko da.
Bestelakoak. EBEL Emakume
Baserritarren Elkarteak infor-
mazio postua jarriko du, eta,
horrekin batera, konpota egin
eta jendearen artean banatuko
du. Bestalde, Goenaga esne-
kiak ere bertan izango da.

ZERKAUSIAN
Sari banaketa. Larunbateroko
azoka egiteaz gain, 11:00etan,
«urte guztiko lana baloratu
nahian», bost arlotan bina sari
banatuko dituzte: barazki one-
na, fruta onena, Errezil sagar
onena, postu politena eta ba-
rietate handieneko postua.

BBeellaauunnaallddii  eettaa  kkuullttuurraa
eezzbbeerrddiinneenn  aarrtteekkoo  
ggaakkooaakk,,  ttaauullaa  ggaaiinneerraa  

NOELIA LATABURU

Kultur ekitaldiek ez dute etenik
gurean, eta gaurkoan ere izan-
go da zer gozatua. Agerre an-
tzerki taldeak Neska politak,
artasoro alaiak antzezlana aur-
keztuko du, 22:30etik aurrera,
Antonio Maria Labaien Kultur
Etxean. Bi kulturen arteko el-
kargunea da lana:herriko fruta
eta barazki azokan saltzaile
den euskal emakumea eta Afri-
katik etorritako mutil gaztea-
ren artekoa, hain zuzen ere. Bi
belaunaldi ezberdinen arteko
lotura ere bada, elkarri umorez
eta desafioz begiratzen diote-
larik. Bi fruitu motek bat egiten
dute antzezlanean: batetik,
fruitu «heldua, alaia eta sen-
tsuala»; bestetik fruitu «gaztea,
freskagarria eta zapore garraz-
duna». Halaber, musika uztar-
tzen dute. Protagonistek eten-
gabe aipu egiten diote «haien
musika unibertsoari, haien be-
rezko kantuei eta haien bala-
dei».

Lana euskaraz zein gaztela-
niaz aurkezten ari dira euskal
geografian barrena; oraingo-
an, aldiz, gaztelaniazko ber-
tsioarekin datozkigu Tolosara.
Antzezlana gauzatzea ahalbi-
detzen duen taldea oso zabala
da. Hauek dira, besteak beste,
laneko partaideak: antzezleak,
Arantxa Gurmendi eta Jon
Gaubeka; zuzendaria, Maite
Agirre; egilea, Maite Agirre;
euskara, Mielanjel Harana eta
Arantxa Gurmendi; zuzendari
laguntzailea, Ainhoa Pineda;
eszenografiaren diseinua, Ines
M. de Iturrate; eszenografiaren
egileak, Santiago Ortega San-
tos eta I. M. De Iturrate; jantzien
diseinu eta egilea,Amaia Zaba-
la Lasa; argien diseinua, David
Garcia Alonso; koreografia,
Carlos Ngema; diseinu grafi-
koa, Josemari Aleman; ikus-en-
tzutearen lan egilea, Josu Re-
kalde; musika, Freenetic; web
diseinua, PULPAdesign.com;
ekoizlea, Agerre teatroa; pro-
mozioa, La Visita Comunica-
cion —banaketa eta harrema-
netarako, Agerre teatroa:
www.euskalnet.net/agerretea-
troa; telefono zenbakia 652 77
44 07a da.

KULTURA�

Agerre taldeak ‘Neska politak, artasoro alaiak’ aurkeztuko
du gaur, 22:30ean, Antonio Maria Labaien kultur etxean

Arantxa Gurmendi eta Jon Gaubeka, Neska politak, artasoro alaiak laneko bi antzezleak. HITZA

Agerre, ibilbide luzeko antzerki taldea
Agerre antzerki taldea 80. ha-
markadan jaio zen. Maite Agi-
rre izan zen honen bultzatzaile
nagusia. Ordutik hainbat eta
hainbat ekoizpen burutu di-
tuzte, euskal kulturako pertso-
naia garrantzitsuekin batera;
hala nola, Jorge Oteiza,Vicente
Amestoy, Koldobika Jauregi
eta Iñigo Royo. Taldearen an-
tzezlanak Euskal Herriko, Es-
painiako, Frantziako eta Italia-
ko eszenatokietan aurkeztu di-
tuzte eta Peñaflorida, Mirande,
Atxaga, Beckett, Koltes eta Joy-
ce autoreen lanak jorratu di-
tuzte, besteak beste.

Taldea sortu eta lehen ikus-
kizuna K izenekoa izan zen,
Maite Agirreren eskutik. Gi-

puzkoako Foru Aldundiako eta
Banko Gipuzcoano erakunde-
en laguntza jaso zuen Kafka-
ren testuen moldaketa honek.
1986 eta 1989 urteren bitarte-
an, Buchner-en Woyzeck,
Beckett eta Beckett II lanen ar-
teko antzezlana osatu zuten,
Jorge Oteizaren laguntzarekin.
Antzerki hausnarketa bat izan
zen honako lana, eta Oteizaren
Kaxa hutsak ardatz izan zuten.
Aldundiak lan hau ere lagun-
du zuen, eta Turinen (Italia)
egiten den Nazioarteko An-
tzerki Jaialdian ezagutzera
eman zuten Beckett II. 1991.
urtean, berriz, Pantzart lana
aurkeztu zuten. Bertan bi
abesbatzek, lau dantzarik, 11

musikarik eta 10 antzezlek
hartu zuten parte. Zuzendari-
tza lanetan Vicente Amestoy
margolariak eta Artelekuk la-
guntzen zuten. Une berean,
antzerki esperimentalaren
gainean aritzen ziren lanean,
eta Tolosako Udalak ere bere
babesa luzatu zion proiektu
honi. Ondorengo urteetan
Molly Bloom estreinatu zuen
taldeak; hasieran katalanez,
ondoren gaztelaniaz, Maite
Agirre antzezpen lanetan zela-
rik. Egun, Neska politak, arta-
soro alaiak lanarekin batera,
Puta zahar alkauete Zelestina,
Eugenia ardiaren bidaiak eta
Antzerkia Afrikan: Mozambi-
que estreinatu dituzte.�

POLITIKA�

Tolosa Bizirik-ek
hainbat ekimen
antolatu ditu 
Tolosa Bizirik herri platafor-
mak hainbat ekimen antola-
du ditu biharko. Goizean,
10:00etatik 13:00etara,
EHNA egiteko aukera izango
dute herritarrek udaletxean.
Bestetik, 10:30ean batzarra
egingo dute, 12:00ak aldera
amaituko dena. Udaletxeko
pleno aretoan elkartuko dira,
eta 2006. urterako plangintza
izango dute hizpide.

GERONTOLOGIKOA�

Gerontologikoaren
aldeko banderolak
banatuko dituzte
Tolosako Gerontologikoaren
Aldeko Plataformak larunba-
tean, Gabonetako Azoka Be-
rezian, Eta orain zer? leloa
duten banderolak banatuko
ditu, San Frantziskon,
11:00etatik aurrera. Era be-
rean, azkeneko asteotan egi-
ten ari diren lanaren berri
eman nahi dute: Tolosako al-
derdi guztiekin banan-ba-
nan ari dira biltzen, herriak
dituen beharrak plazaratze-
ko, alderdien jarrerak ikusi
eta zer irtenbide proposa-
tzen dituzten ikusteko. Bilera
horiek amaitzerakoan jaso-
tako ekarpenen berri eman-
go dutela adierazi dute.

GIZARTEA�

II. Herritarren
Parte-hartze
Jardunaldiak 
Arau Subsidiarioen Berri-
kuspen Prozesuko II. Herrita-
ren Parte-Hartze Jardunal-
dien lehen saioa gaur izango
da, 19:30ean, Errota aretoan.
Diagnosiaren faseko ondo-
rioak azalduko dituzte, eta
Arau Subsidiarioen aurrera-
pen dokumentua banatuko
dute.



PPeerrttssoonnaa  ggoorrrreekk  
eettaa  eennttzzuulleeeekk  
ggoozzaattzzeekkoo  aannttzzeezzllaannaa  

IMANOL GARCIA

Gainditzenek, Tolosaldea-
Goierriko Pertsona Gorren El-
karteak,zeinu hizkuntzan egin-
dako antzerki emanaldia anto-
latu du gaurkorako, Gurea
aretoan, 21:00etan. Bartzelo-
nako Capficats taldeak eskai-
niko du Detras de ti (Zure atze-
tik) ikuskizuna. Ordubete ingu-
ruko iraupena izango du.
Espainiako Gerra Zibilaren ga-
raian kokatzen da obra. Guda-
ren ondorioz bikote bat banan-
du egin beharko da eta senarra
beste herrialde batera joango
da. Emazteak bere atzetik egi-
ten duen bidean oinarritzen da
istorioa. Ruben Darioren, Ce-
sar Vallejoren eta Jorge Luis
Borgesen olerkiak daude
obraren barne.

Ez da horrelako lehenengo
antzezlana egiten dutena Cap-

VILLABONA�ANTZERKIA

Zeinuen hizkuntzan egindako antzerkia eskainiko du 
gaur Bartzelonako Capficats elkarteak Gurea aretoan

ficats elkartekoak. Izenak erne
egotea, kezkatuta egotea esan
nahi du katalanez. «Pertsona
gorren integrazioa lortzeko la-
nean ari gara eta baita komuni-
kazio-hesiak puskatzeko ere»,
dio Pablo Navarro elkarteko ki-
deak.

Pertsona gorrek entzuleen
kulturara gerturatzea eta en-
tzuleak gorren kulturara gertu-
ratzea lortu nahi dute antzez-
lan hauekin. «Ez ditugu uler-
tzen gorrak ezintasun bat edo
gaixotasun bat izango balute
bezala, baizik kultura bat beza-
la.Beren hizkuntza,poesia, lite-
ratura, tradizioa dute, eta nor-
tasun ezaugarri horiek izatea-
gatik dira kultura bat», dio
Navarrok. Horregatik, ez dute
ikusten integrazioaren bidea
gorra entzulea bihurtzea de-
nik,baizik eta «espazio bat sor-
tzea bi kulturak partekatzeko.

Hori da Capficats elkartearen
helburua».Helburu hori lortze-
ko bide bat antzezlan hauek bi-
deratzea da. Literatura oroko-
rra gorrentzako egokitzea eta
gorren literatura entzuleentza-
ko egokitzea dira egin nahi di-
tuzten beste egitasmo batzuk.

Detras de ti antzezlanean
guztira lau antzezle dira —ho-
rietatik hiru gorrak eta bat en-
tzulea—, eta zeinuen hikuntza-
ko bi itzultzaile. Azken hauen
zeregina antzezlana begiratzea
eta ahoskatzea da. Hau da, an-
tzezleek zeinu hizkuntzan es-
presatzen dira, eta itzultzaileek
pertsona entzuleentzako an-
tzezleek adieraztiakoa esaten
dute. Aukera interesgarria, be-
raz, gaur gauean gorrek an-
tzezlan batetaz gozatzeko eta
entzuleak, obraz gozatzeaz
gain, gorren kulturara gertura-
tzeko.

4 tolosaldeko eta leitzaldeko hitza
OSTIRALA, 2005eko abenduaren 16a TOLOSALDEA

VILLABONA�

Kadete mailako
finalerdiak gaur
Amasako frontoian
Gipuzkoako Txapelketako
eskuz binakako finalerdiak
jokatuko dira gaur Amasako
udal pilotalekuan. Kadete
mailan, 21:30ean hasita, Vi-
llabonako Behar-Zana eta
Ikaztegietako Elordi Herri-
gintza ariko dira lehian.

ANOETA�

Gabonetako
ludoteka
haurrentzat 
Gabonetako ludoteka antola-
tu du Anoetako Udalak,
HH1etik LH6ra bitarteko hau-
rrentzat. Ludoteka 11:00eta-
tik 13:00etara ikastolan egin-
go da, hilaren 26tik 30era eta
urtarrilaren 2tik 5era. Izena
emateko gaur azken eguna.

ANOETA�

Eguberrietan 
pinu artifizialak
erabiltzeko deia
Eguberriak gerturatzen ari di-
rela eta, Anoetako Udalak,
ohar baten bidez, «gure ingu-
rumenarekiko begirunea pla-
zaratu nahian», zuhaitz natura-
lak erabili beharrean Egube-
rrietako pinu artifizialak
erabiltzeko deia luzatu du.

AHTren aurkako
ekimen berriak
Anoetan
Azken hilabete hauetan,Anoe-
tako Udala inoiz baino garran-
tzia handiagoa ari zaio ematen
Tokiko Agenda 21 delakoari,
egitasmo honen helburua arlo
guztietan herritarron bizi kali-
tatea hobetzea delarik. Horre-
tarako beste behin ere herrita-
rron eta eragileon parte-har-
tze aktiboa bultzatu dute;
ahaztuta nonbait, besteak

GGUUTTUUNN@@KK�

beste, azken hiru urte hauetan
baztertuak eduki gaituztela:
bai herriko eragile ezberdi-
nak, eta baita ehunka herritar
ere. Baina badugu beste gal-
dera bat ere; nola hobetu nahi
dute anoetarron bizi kalitatea
AHT bezalako proiektua ba-
besten duten gure PNVko
agintariek?

Fidel Azpirozen Udalak az-
ken urteotan jarraitutako poli-
tika ikusirik, ez dugu uste be-
netan herritarron kalitatea ho-
betzeko pauso eraginkorrik
emango dutenik. Ikusi besterik
ez dago herri batzar hauetan

Udalak erakutsi duen jarrera
pasiboa.

Hau aldatu nahirik, AHT Gel-
ditu! Elkarlaneko kideok, Ano-
etarrok Auzolanean herri pla-
taformarekin batera, herriaren
benetako diagnostiko baten
alde ari gara lanean. Ondore-
nean, herritarron bizi kalitatea
benetan hobetuko duen Ekin-
tza Plan bat egin ahal izateko,
bertan Udalak hartu beharre-
ko ezinbesteko neurrietako bat
AHT gelditzeko ahal duen guz-
tia egitea izango litzatekelarik.
Izan ere, Elkarlaneko kideon
ustez, AHTk arlo guztietan era-

�izena eta herria adierazi; HITZAk gutunak mozteko eskubidea du

gingo lituzkeen kalteak senda-
tuko dituen Ekintza Planik ez
da egongo gure ondorengoen-
tzat.

Tokiko Agenda 21eko diag-
nostikoan, beraz, lanean ari
gara, nahiz eta badugun bel-
dur handi bat; Udalak, guk
egindako lana aprobetxatu bai,
baina gero Ekintza Plan horre-
tan, beste behin ere eragile eta
herritarrok erabakitzeko ahal-
menik gabe uztea. Ez zen au-
rreneko aldia izango.

Horregatik, guk, AHT geldi-
tzeko gure Ekintza Plan berria
martxan jartzeko asmoa dugu.

Oraingoan, ordea, neurri bate-
an ez dugu Anoeta izango jo-
muga, handitxo geratzen bai-
tzaigu. Kaltetutako guneak
izango dira eta bertako lurja-
beei eta bizilagunei ahalik eta
informazio eta datu errealenak
ematen saiatuko gara, ekintza
herritar batez lagundurik.

Ekimen berri hau antolatze-
ko, abenduaren 20an udaletxe-
an elkartuko gara arratsaldeko
zazpietan.

Denon lana beharrezkoa da.
Denon artean AHTrik ez.

MIKEL ARRION (AHT GELDITU!

ELKARLANAREN IZENEAN)�ANOETA

VILLABONA�HEZKUNTZA

Ipuin kontalariaren saioaren une bat, atzo, Fleming eskolan. I. GARCIA

Lau ipuin txiki eta lau mezu handi
Nerea Herrarte ipuin kontalariak saioa eskaini zuen atzo Fle-
ming Eskolan. Lehen Hezkuntzako lehen mailako 40 haur ingu-
ruk «lau ipuin txiki eta lau mezu handi» jaso zituzten Herrarteren
eskutik. Haurrek dauzkaten arazoei buruz aritu zen ipuinak kon-
tatzen.



««HHeerrrriittaarr  bbaatteennttzzaatt
eeddeerrrreennaa  hheerrrriiaarreenn  
jjooaannaa  bbiillttzzeeaa  ddaa»»

NEREA URBIZU

Ia 30 urte pasatu dira Amezke-
ta herriaz hitz egiten zuen az-
ken liburua argitaratu zela. Bi
urtez gogotsu lan egin du Joxe
Mari Otermin amezketarrak
beste osatuago bat egiteko, be-
har zuen informazioa jasotze-
ko eta osatzeko. Eta egindako
lana eman du bere fruitua: atzo
aurkeztu zuten Amezketa bide
luze bezain malkarrak liburua.
Lan biribila da: amezketarrek
beraiek ere ezagutzen ez dituz-
ten hainbat istorio, eta historia
bera ere.

Liburu honen hasiera Amez-
ketako Udalak eman zuen.
«Denbora gehiegi zen Amezke-
tako liburua egin zela, hutsune
bat zegoen», Julian Sagastume
alkateak dioen moduan. Ale-
gria de Oria-Amezqueta-Ugar-
te-Alzo-Bedayo delako libu-
rua, hain zuzen, F. Elejalde eta J.
Erenchunena. «Herria bera txi-
kia da, baina historia handia
dauka Amezketak, eta gauza
asko ez dakizkigu. Pernando
amezketarraz gain, gauza
gehiago daude». Dirudienez,
nahiak bete egin dira argital-
pen honekin.

Pello Zabala amezketarrak li-
buruari sarrera egin dio, eta
berak herrian haurra zeneko
garaietako pasarteekin osatu
du, «orduko erretratutxoak ja-
rriz», gehiegi kostatu gabe, gai-
nera. Horrez gain, Otermin
idazleak izkiriatutakoaren gai-
nean «txukunketak» egin zi-
tuen. «Liburuak horri asko
ditu, baina irakurtzeko oso
erraza da, ez baitu jarraipen
zehatzik; saltoka jarrai daiteke-
ena da eta, gainera, hurbila»,
zioen. Harrituta geratu zen ere
«Amezketak horrenbesteko
zuztarrak dituelako».

«Herriko gauza atseginak
aurki daitezke, herritarrak
arrotzeko modukoak. Txindo-
kipeko herria horrela gehiago

AMEZKETA�KULTURA

‘Amezketa bide luze bezain malkarrak’ Joxe Mari Otermin
amezketarrak idatzitako liburu monografikoa aurkeztu dute

Joxe Mari Otermin amezketarra bere liburua eskuetan duela, udaletxe aurrean. N. URBIZU

argazkiak ere baditu, eta baita
egun bizirik dagoen jendearen
irudiak ere. Aipatzeak merezi
du ere idazleak herriaren ber-
tsozaletasunari eman nahi izan
dion garrantzia: horri errefe-
rentzia eginez badago atal bat
ere. On Kixotek Amezketa ere
aipatu zuen bere garaian, kon-
daira eta istorioetan barna.

Herritarrentzat banatuko da
Gabonetan eta bestela. Inork
nahi balu 15 eurotan lor daite-
ke, udaletxean.

ezagutu daiteke», autoreak
esan zuen bezala. «Abantaila
izan dut, zokotasunaren handi-
tasunean sartu bainaiz».

Lliburuak baditu ere bere ai-
tapontekoak: hasieran aipatu
liburuan oinarritu da eta, ho-
rrez gain, Antonio Zabalak ida-
tzitako Pernando Amezketarra-
ri buruzkoak, Elosegi Irazusta-
ren minei buruzko idatziak,
edota Larrañagaren lanen bat.
Idazleak berak jasotako mate-
riala oso sakabanatua zegoen

,baina dena bildu ostean,emai-
tza lortu du. Otermin harrituta
geratu da ikasitako guztiare-
kin; izan ere, ez zuen gerra on-
doko hildakoen kopuruaren
berririk,edota kolerak eta pan-
demiak jota hildakoen berri-
rik. Honelako adibide gehiago
aurki daitezke liburuan.

57 atalez dago osatua eta
500 orrialde inguru ditu;baina,
esan bezala, oso erraza da ira-
kurtzeko, eta are gehiago, he-
rriko jendearentzat. Aspaldiko

ALEGIA�

Juani Alkortaren
koadro
erakusketa anitza 
Beste behin, Alegiako jubila-
tuen tabernan erakusketa
eder bat ikusteko jarri dute:
kasu honetan, Juani Alkortak
egindako koadroen bilduma.
Urtarrilaren 9ra arte egongo
da ikusgai bertan. Ordutegia,
berriz, taberna zabalik dago-
en artekoa.

IKAZTEGIETA�

Mus txapelketa
gaur, Toki-Alai
tabernan
Herritar talde batek mus txa-
pelketa antolatu du,Toki-Alai
tabernaren laguntzarekin.
Herrikoentzat izango da,
gaur, 23:00etan. Honako sa-
riak banatuko dituzte: lehe-
nengoentzat, arkumea eta bi
ardo botila; bigarrenak bi oi-
lasko eskuratuko ditu; eta hi-
rugarrenak,azkenik,bi untxi.
Puntual izatea eskatu dute
antolatzaileek.

ZINEMA�

‘Obaba’, Goya
sarien artean
izendatuena 
Montxo Armendarizek zu-
zendutako eta Bernardo
Atxaga asteasuarraren Oba-
ba liburuan oinarritutako
Obaba filmak aurtengo Goya
sarietarako 10 nominazio es-
kuratu ditu; besteak beste,
film onenaren sarirako eta
zuzendari onenerako. Eta
Telmo Esnal eta Asier Altu-
naren Aupa Etxebeste!-k bat,
zuzendari berriaren atalean.



PPaarraabbeelllluumm  ttaallddeeaarreenn
kkoonnttzzeerrttuuaa  iizzaannggoo  ddaa
bbiihhaarr  GGaazztteettxxeeaann

IÑIGO TERRADILLOS

Ekitaldiz beteriko eguna izan-
go da biharkoa Ibarran. Bate-
tik, Parabellum taldearen kon-
tzertua izango da gauean Gaz-
tetxean, eta bestetik, horren
aurretik, pilota txapelketako fi-
nala eta afaria izango dituzte.

Buruz buruko 4 koadroren
barruko pilota txapelketan har-
tu dute parte 30 lagunek eta
bihar, 18:00etan, jokatuko di-
tuzte Belabietako pilotalekuan
finala eta 3. eta 4. postuetarako
partida. Ondoren, Sendi Ekin-
tza elkartera bilduko dira afari
legea egiteko.

Gauean, 23:00etan, Barakal-
doko Parabellum taldearen
kontzertua izango da Gaztetxe-
an. Juan Carlos Lerak, Lino
Prietok, Yosu Korkostegik eta
Txetxu Martinezek osaturiko
taldea da Parabellum. 1985. ur-
tean eskaini zuten lehenengo
kontzertua, eta bi urte geroago
kaleratu zuten lehen lana, No
hay opcion izenekoa. Suitzatik
egindako bigarrengo biran
Bronka en el bar grabatu zuten
Gor disketxearekin 1991n. Dis-
ko hau kaleratu eta gero, talde-
aren lana aintzat hartzen hasi
zen, eta horri esker eta MCDko
Juanjori esker kontzertu kopu-
ruak handitzen joan ziren;
hala, urtean 50etik gora izaten
zituzten. Urrezko garaiak izan
ziren taldearentzat: oso kritika
onak, irratietan euren abestiak
jartzen zituzten, kontzertuak
oso jendetsuak ziren...

1993. urtean Hace falta? dis-
koa kaleratu zuten Gor diske-
txearekin. Disko horrek taldea

IBARRA�KULTURA

23:00etan hasiko da Barakaldoko taldearen kontzertua; 
aurretik, pilota txapelketako finalak eta afaria izango dira

23:00etan izango da Gaztetxean Parabellumen kontzertua. HITZA

promozioa zaila izan zen. On-
dorioz, Txetxuk eta Lerak tal-
dea uztea erabaki zuten,eta Yo-
suk eta Linok beste gitarra ba-
tzuekin jarraitu ordez, parente-
si bat egitea pentsatu zuten,
beste proiektu batzuei garran-
tzia emanez: Serie Z, MCD, Se-
gismundo Toxicomano...

Bost urte beranduago, baina,
Yosuk, Linok eta Lerak Parabe-
llumekin aurrera jarraitzera
ausartu ziren, denboralditxo
batez garai zaharrak gogora-
razteko. Nahiz eta Txetxu falta
izan, Pedro —Gris Perla, MDH,
Bulldozer...— jarri zen bere le-
kuan.

Aukera paregabea izango da
biharkoa bere garaietan ikusi
zutenak berriz ere gazte senti
daitezen, eta garai hartan eza-
gutu ez zituenak punk-rock-
aren ezinbesteko bihurtu zen
talde hau ezagutu dezan. Eta
hori bai, beraien esanetan «zu-
zeneko bortitz eta gogorra»
ziurtaturik dago.

egonkortzeko balio izan zuen,
eta aipatzekoa da laneko La lo-
kura izanzeko abestiak izan
zuen arrakasta. Halaber, kon-
tzertuek geldialdirik gabe ja-
rraitzen zuten, eta Suitzan hiru-
garrengoz egin zuten bira.

Hala, urte eta erdi kontzer-
tuak jo eta jo ibili ondoren, tal-
deak bere oinarrietara itzul-
tzea erabaki zuen 1994. urtean
kaleratu zuen Txarriborda ize-
neko diskoarekin. La vela se
apaga edota La balanza beza-
lako kanta ezagunak zituen
arren, jendeak ez zuen oso ha-
rrera onarekin hartu diskoa.
Kontzertuekin hiru urtez jarrai-
tu eta taldeak beste tokietara
saltoa egiten saiatzeko eraba-
kia hartu zuen. Horretarako,
Zero Records-ekin hasi zen la-
nean eta Adelante sin cabeza
kaleratu zuen 1998. urtean.
Oso kritika onak jaso zituen,
baina une politiko txarra eta
«Espaniako komunikabideen
boikota» dela-eta taldearen

Kontzejua berriro 
zabalik gaurtik aurrera

GAZTELU�GIZARTEA

Lunch-a eta Amaia Zubiriaren kontzertua
izango dira; etzi, berriz, jubilatuen bazkaria

I. TERRADILLOS

Gaur irekiko ditu ateak berriz
ere Gazteluko ostatuak, eta
hori dela eta, egitarau berezia
antolatu dute. 19:30ean izan-
go da irekiera, eta lunch-a
hartzeko aukera izango dute
bertaratzen direnek. Ordube-
te inguru iraungo du lunch-
ak, eta ondoren musika izan-
go da protagonista, 21:30ak
aldera Amaia Zubiriak ema-
naldia eskainiko baitu.

Festa berezi honek etzi izan-
go du jarraipena. Izan ere, he-
rriko jubilatuak kontzejuan
bilduko dira, bertan bazkaria
egiteko.

Gaur eta etzi egingo dituzte
Gazteluko kontzejuko irekiera
ekitaldiak eta, beraz, datorren
asteburutik aurrera herritar
nahiz inguruko lagun guztien-

tzat irekita egongo dela aste-
buru guztietan azaldu dute ar-
duradun berriek. Halaber,
antolatu dituzten irekiera eki-
taldietan parte hartzera gon-
bidatu nahi dituzte herritar
guztiak.

Mus txapelketa EHNAren
erabilera bultzatzeko

IBARRA�GIZARTEA

Tramitazioen ostean izango da Subegi 
elkartean; bikoteko EHNA bat beharko da

I. TERRADILLOS

Gaur, 19:00etatik 21:00etara,
egin ahal izango dira EHNA-
ren tramitazioak Ibarrako
udaletxean. Eta ondoren,
22:30ean, EHNAren erabilera
bultzatu asmoz, mus txapelke-
ta egingo dute Subegi elkarte-
an. Hori bai, bertan parte har-
tu ahal izateko bikote bakoi-
tzeko gutxienez EHNA bat
izateko baldintza jarri dute.

Erabilera bultzatzeko anto-
latzea pentsatua dituzten eki-
menetako bat dela hauxe azal-
du du Ibarrako Bai Euskal He-
rriari-k, eta beste hainbat
egingo dituztela hemendik
gutxira zehaztu du. Izan ere,
«Ibarran herritar kopuru han-
di batek du EHNA, eta gero eta
jende gehiagok erabiltzen du
identifikazio agiri bezala; bai-
na oraindik ere asko dugu egi-
teko».

Gazteluko kontzejua. I. T.



AArreessoo,,  LLeeiittzzaa  eettaa  GGooiizzuueettaakkoo
IIII..  GGaazzttee  TTooppaakkeettaa  bbiihhaarr  ddaa

JAIONE ASTIBIA

Aurtengoarekin bigarren aldiz
elkartuko dira Aresoko, Leitza-
ko eta Goizuetako gazteak, II.
Gazte Topaketan: Goizuetan,
bihar arratsalde beteko egita-
raua prestatu dute.

Iaz Leitzan egin zuten mo-
duan, aurten Urumea errekan
behera joanda, festa giroa na-
gusi izanen dela, «elkar ezagu-
tuz, hiru herrien arteko harre-
mana sustatzea» dute helburu
gazte taldeek eta askotariko
jarduerak prestatu dituzte
biharko arratsalderako: kirola,
kalejirak, kontzertuak eta afa-
ria, noski.

Horrela, esate baterako, fut-
bitoan parte hartzeko 7 lagu-
neko taldeak osatu behar dira,
«taldeko, 2 neska gutxienez»

GIZARTEA�

Aurtengo eguna Goizuetan eginen dute, hiru herrietako gazteek elkartuta

Iaz Leitzan egin zuten. J. A.

hiru musika talde kontzertuan:
Eko4-ekin batera (Doneztebe-
koak dira hauek), Leitzako Gu
taldeak eta Goizuetako Deus
taldeak eskainitakoa izanez.
Orduan eta bitartean adiski-
dantza nagusi.

Jakitera eman dutenez, Are-
sokoentzat eta Leitzakoentzat
Goizuetara joateko autobusa
jarriko dute, 15:00etan aterako
da Kruzetik, eta bertan joateko
txartelak salgai daude Torrea
tabernan. Modu berean, afari-
rako txartelak ere leku berean
daude salgai. Futbitoko txapel-
keta mistoan parte hartu nahi
izanez gero ere «lehenbaile-
hen» izena ematea komeni
dela nabarmendu dute; horre-
tarako zerrendak ere Torrean
daude nahi duten guztientzat
eskuragarri.

izanik eta taldeen ariora, txa-
pelketa azkarra eginen dute,
«sari eta guzti». Kirolaren on-
doren, han bertako txaranga,

Urumea nola ez, lagun dutela
herrian barrena kalejira egite-
koak dira, 22:30ak alderako
Umore Ona-n, eta umore one-
an, afarira biltzeko intentzioz,
ordurako prest edukiko dute
eta.

Gauerdian kontzertu polita
dute iragarrita, Gaztetxean
bertan. Han elkartuko dira,
egunean zehar bezala, hiru he-
rrietako entzuleentzat beste

Xurdin ipotxaren eta
bere lagunen abenturak

LEITZA�KULTURA

Antzerkiaz ez ezik musikaz blai, kiroldegian
izanen da umeentzat den emanaldi hau

J. ASTIBIA

Xurdin kobazuloan galdurik,
ikuskizuna eskainiko du bihar
Leitzako kiroldegian Sointek
Produkzioak-ek, 18:00etan.

Kontakizun koloretsu eta,
batez ere, musikaz betea da
talde honek dakarrena; izan
ere, antzezkizunak ez ezik,
«musika oso garrantzitsua
da», azaldu zioten HITZAri atzo
taldeko kideek, lan honetaz
aritzean. Bost aktorek egiten
dute lan: basoan bizi den Xur-
din, «gau eta egun jolasak as-
matzen eta hauek liburu maji-
koan jasotzen aritzen den
ipotx urdina», eta bere lagun
Zirri eta Borro «laranja kolore-

ko ipotx bihurriak», «basoko
musikari sorra» den Dofasol
jauna eta Haizeder, «azti mai-
tagarria» dira istorioaren pro-
tagonista.

Ordubetez, «umeen arreta
erabatekoa» eskuratuko dute,
eta beraiek ere jokuetan, kan-
tuetan, eta bertan gertatzen
diren kontuetan, zuzeneko
parte-hartzea izanen dutela
iragarri dute, «argia, soinua...
efektuak oso landuta» dituen
ikuskizun honetan.

‘Euskaltegiak ez ito’:
biharko Iruñeko 
manifestazioko aldarria

EUSKARA�

Leitzako IKA euskaltegiak deialdiarekin bat
etorri, bertan parte hartzeko deia egin du

J. ASTIBIA

Bihar, larunbata, 17:30ean Iru-
ñeako udal plazatik aterako
den manifestaziorako deia
egin dute IKA eta AEK euskal-
tegiek, euskaltegiak ez ito leloa
buru duela eginen dutena. Lei-
tzaldeko IKA euskaltegiak ber-
tan parte hartzeko deia egin
die, besteak beste, Leitzako eta
Aresoko herritarrei ere.

Horrela, «UPN eta CDN al-
derdiek euskararekiko dara-
maten Hizkuntz Politikan, eta
euskaltegiei dagokienean be-
reziki» erreparatuta, hiru eska-
kizun egin nahi dizkiote Nafa-
rroako Gobernuari: alde bate-
tik, euskaltegien eta gaues-
kolen lana «aintzat hartzea»
eskatuko dute eta, euskalte-
gien eta jarduera bera egiten
duten bestelako zentroen fi-
nantzaziorako «eredu oreka-
tua» eskuratzeko,«baliabideak
eta dirua» jar ditzan. Eta, hiru-
garrenez, eta aurreko horri lo-

tuta, Gobernuak euskaltegien
finantziaziorako egin beharre-
ko ekarpen ekonomikoari da-
gokionez, «gutxienez, ikasleek
egiten duten ahalegin ekono-
mikoa adinakoa» izan dadin
eskatzen dute.

Zehaztu dutenez, ikasle ba-
koitzak «eskola-orduko 1,60
euroko ekarpena» egiten du.
Ondorioz, eskaerari jarraituz
arlo honi dagokion Nafarroako
Aurrekontu Orokorretako atala
«888.648 eurokoa izatea» ba-
lioetsi dute beren proposame-
nean.

Iazkoan, Nafarroako Gober-
nuak euskarari bideratutako
atalean egindako aurrekon-
tuen murrizketaren eraginez,
herrialde honetako  euskalte-
giak kinka larrian daude, eta
«helduen euskara ikasteko es-
kubidea» bermatzeko helbu-
ruz eginen dituzte eskari
hauek berriz ere,eta horretara-
ko jendartearen bulkada ere
behar dute.

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe Tolosa: 652889
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

TTOOLLOOSSAALLDDEEKKOO
HHIITTZZAA..IINNFFOO

Inkesta. Gauden tenorean
gaudela, honako galdera
hau ziztzilikatu dugu, beste
batzuen arten: «Eguberriak
gainean ditugula, non
egiten dituzu erosketak
normalean? Merkatalgune
handietan, herriko denda
ttikietan, Internet bidez,
besterik?».

�

LEITZA�

Auzolana
egitekoak dira
Ateka beltzen
Bihar, 09:00etan hasita, Ate-
ka Beltza etxean eginen du-
ten auzolanera joateko deial-
dia egin dute «Atekabeltzeko
epe motzeko erabiltzaileek»,
ohar baten bidez. Epe luzera-
ko erabilpena zehaztu asmoz
bilerak egiten ari diren bitar-
tean, momentuan erabili ahal
izateko moldaketak egiten
ari dira,herriko hainbat talde
gazteekin batera.

POLITIKA�

Bide Eginez-eko
bigarren batzarra
gaur 20:00etan
Leitzaldeko Batasunak Bide
Eginez barne-eztabaida pro-
zesuko bigarren bilerarako
deialdia egin du, gaur ilun-
tzerako, 20:00etan, Aurrera
elkarteko 2. solairuko areto-
an. Honetakoan, «ildo politi-
koa» eta «antolaketa ere-
dua» izanen dituzte eztabai-
dagai.

OPARITZEKO
Txakurkumeak. Arratoi-
txakurrak oparitzen ditut,
hilabete eta erdikoak. Tlfnoa.: 
645 70 68 21. Inma.

iragarki laburrak�

GGAAZZTTEE  EEGGUUNNAA�

16:30. Futbito txapelketa
mistoa.
19:30. Urumea
txarangarekin, poteoa.
22:30. Afaria, Umore Onan.
24:00. Kontzertua,
gaztetxean: Eko4, Gu, Deus.



AAGGUURRRRAAKK�

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1100 hotzena 77 ELURRA 
ARALARREN

Pagomari:
gaur: bai / bihar: bai

Guardetxe:
gaur: bai / bihar: bai 

HITZA-KO BEZEROEN ARRETA ZENBAKIA
(zalantzak argitzeko,
harpidedun egiteko...) 994433  3300  4433  4466

udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta,
Areso, Asteasu, Baliarrain, Belauntza, Berastegi, Berrobi, Elduain, Hernialde,
Ibarra, Irura, Leaburu, Lizartza, Orendain, Orexa, Tolosa, Villabona, Zizurkil
besterik: Leitzaldeko Euskara Batzordea

AAGGEENNDDAA�

ANTZERKIA

Alegia. Pirritx eta Porrotx
pailazoen Maite zaitut!
ikuskizun berria. 18:00etan,
kiroldegian. Galtzaundi Euskara
Taldeak antolatuta.
Tolosa. Neska politak, artasoro
alaiak (gaztelaniaz). 22:30ean,
Kultur Etxean.
Villabona. Detras de ti
(antzerkia zeinu hizkuntzan).
21:00etan, Gurean.

DEIALDIAK

Alegia. Mus Txapelketa.
22:00etan, Gaztetxean. 18.
urteurreneko ekitaldien baitan.
Berastegi. Podologoaren bisita
bihar, 09:30etik 12:15era. 
Izen-ematea aurrez egin behar
da Gaztainondo elkartean edo
943 68 32 64 eta 943 68 32
02 telefono zenbakietan.
Ibarra. Alurr dantza taldearen
historia biltzen duen DVDa
salgai Tolosako Ortzadar
dendan (Maxi Eroski parean),
eta Ibarrako Zubiaurre
tabernan, Sendi ekintzan eta
Lourdes dendan.
Leaburu. Bide Eginez
prozesuaren II. batzarra. Bihar,
16:30ean, Gazte gelan.
Leitza. Bide Eginez
prozesuaren II. batzarra.
20:00etan, Aurreran. 
Tolosa. Arau Subsidiarioen
Berrikuspen Prozesuko 

90 lagun GPSko orientazio ikastaroan
ANOETA�Gaur amaituko da Anoetako Mendi Astea, Josune Bereziartu eskalatzaileak eskaini-
tako diaporamarekin: Josune Bereziartu, munduko emakumezko eskalatzailerik onena: Bloke-
tik Narancora. 19:00etan hasiko da saioa, udaletxeko bideo gelan. Udal ordezkariek adierazi
dutenez, «arrakastatsua» izaten ari da Mendi Astea: GPSko orientazio ikastaroaren lehen za-
tian, esaterako, 90 lagun inguruk hartu zuen parte; eta Juan Vallejoren emanaldiak 25 bat lagun
erakarri zituen. HITZA

�Amaroz-Ordizia 
(Lurr. 2. Maila). 17:30, Usabal.
�Intxurre-Munibe 
(Lurr. 2. Maila). 15:30, Elorri.
�Lazkao-Tolosa B (Lurr. 2.
Maila). 15:30, Haritz Handi.

Futbol 7.
�Sariketa-IGA (1. Maila A).
17:00, Beasain 1.
�B. El Lagar-Caravanas Tolosa
(3. Maila D). 18:00, Zubieta 2.

Saskibaloia.
�Tolosa Aralar-Santurtzi (Liga
Interraut.). 18:00, Usabal.

Pilota (Gipuzkoako Elkarteen
Arteko Txapelketa).
�Aurrera-Saiaz-Anaitasuna
(Aritz Mujika. Finala). 
16:30, Errenteria.
�Aurrera-Saiaz 1-Aurrera-Saiaz
2 (Unai Aspe-Ruben Zapirain/
Jon Orbegozo-Iker Huarte.
Finala). 11:00, Hernani.
�Aurrera-Saiaz-Intxaurrondo
(Xabier Telletxea-Koldo
Galarraga. Finalaurrekoa).
17:00, Intxaurrondo.

ETZI

Futbola.
�Tolosa-Groseko 
(Nesken Liga). 11:30, Usabal.

GUARDIAKO FARMAZIAKK

Gaur
Areso. Goizueta, F. Loidi etxea. 112.
Tolosa. Tolosa, M. I. Kale Nagusia, 7. 
943 67 06 48.

IRRATIAK

Txolarre Irratia 
(107.5 FM - 101.2 FM)
11:00-14:00. Tolosaldeko ahotsa
magazina: eguraldia Joxe Landarekin,
HITZAren errepasoa, agenda, albisteak,
lehiaketa, disko eskainiak...
21:00-22:00. Zaharrak berri, Hala Bedi
irratiaren saioa, Arrosa Irrati Ekoizpen
Zentroaren eskutik.
22:00-23:00. Arkako show musika saioa.

�HITZAk ez du bere gain hartzen egunkarian

adierazitako esanen eta iritzien

erantzukizunik.

II. Herritaren Parte-Hartze
Jardunaldiak. 19:30ean,
Errotan.
Tolosa. Eskerrak Zuri sari
banaketa. Udaletxeko batzar
aretoan, Galtzaundiren eskutik.
Tolosa. Hirukide ikastetxeak
ludoteka antolatu du hilaren
23tik urtarrilaren 5era 3-8 urte
bitarteko haurrentzat. Gaur da
izena emateko azken eguna,
hiru idazkaritzatan edo 943 67
39 48 telefono zenbakian.
Villabona-Zizurkil.
Manifestazioa, 19:30ean,
Villabonako Errebote plazatik

Zizurkilgo Joxe Arregi
plazaraino, 18/98 auziko
inputatuei babesa eskaini eta
epaiketa geldi dadin eskatzeko.
Ondoren, 18/98 epaiketarik ez!
hitzaldia eskainiko dute 18/98+
plataformako Iñigo Elkorok eta
Maite Aristegik, Iriarte kultur
etxean.

HITZALDIAK

Tolosa. Nabarralderen hitzaldia
19:00etan, Bonberenean. 
6. urteurreneko ekitaldietan.

MUSIKA

Leitza. Jeiki abesbatza.
20:00etan, zinema aretoan.

KIROLAK

GAUR

Areto futbola.
�I. Intxaurrondo-T. Lakunza 
(1. Maila). 22:15, Mons. 

Pilota (Gipuzkoako Elkarteen
Arteko Txapelketa).
�Andazpe Usurbil-Zazpi Iturri
(Baez II.a-Mintegi. 3. eta 4.
postua). 20:00, Amezketa.

�Goierri Urretxu-Aurrera-Saiaz.
(Belloso-Oteiza. Finala). 
20:00, Amezketa.
�Aurrera-Saiaz 2-Arrasateko
(Igor Aranzabe-Ioseba
Senperena. Finalerdia). 
20:00, Zegama.

BIHAR

Areto futbola.
�Hegoalde-Arturo Eyries
(Emakumezkoen Ohorezko
Maila). 18:00, Usabal.
�Ibarra-Gazte Berriak (Naz.
Maila A). 18:30, Belabieta.
�Euskal Sofa Inter-Laskorain
(Naz. Maila B). 16:00, Mons.
�Iturriondo-Laskorain 
(1. Maila B). 16:15, Txurdinaga.
�Cash Converters-S. Lazkao
(2. Maila). 16:00, Belabieta.
�Ayete-Eskolapioak (2. Maila).
16:00, Lasarte.
�Goierri-Tinta Villabona (Em.
Senior Maila). 16:00, Aldiri.
�Ordizia-Laskorain (Emak.
Senior Maila). 16:15, Majori.

Futbola.
�Tolosa-Zamudio (3. Maila).
16:30, Berazubi.
�Roteta-Danena (Lurraldekako
1. Maila). 17:30, Herrera.


